भारत सरकार
आयुष मंत्रालय 
(आयुर्वेद, योग व प्राकृतिक चिकित्सा, यूनानी, सिद्ध एवं होम्योपैथी) 

राज्य सभा
अतारांकित प्रश्न सं. 807
28 जुलाई, 2015 को पूछे जाने वाले प्रश्न का उत्तर
आयुष अवसंरचना को बेहतर बनाने के लिए किया गया व्यय
807. 
श्री हरिवंश: 
क्या आयुर्वेद, योग और प्राकृतिक चिकित्सा, यूनानी, सिद्ध और होम्योपैथी (आयुष) मंत्री यह बताने की कृपा करेंगे कि:
(क) 
देश के सरकारी अस्पतालों में तैनात आयुर्वेदिक डॉक्टरों की संख्या कितनी है और देश में कुल कितने आयुष डॉक्टर हैं;
(ख) 
आयुष अवसंरचना को बेहतर बनाने के लिए सरकार द्वारा पिछले एक वर्ष में कितना व्यय किया गया; और
(ग) 
18 आयुष कॉलेजों को कब तक खोले जाने की योजना है और क्या निजी क्षेत्र ने भी इन कॉलेजों के खोले जाने में रुचि दिखाई है?
उत्तर
आयुष राज्‍य मंत्री (स्‍वतंत्र प्रभार) (श्री श्रीपाद येसो नाईक) 
(क):
इस समय आयुष मंत्रालय में आयुर्वेदिक चिकित्‍सकों के 89 पद मंजूर किए गए हैं जिनकी तैनाती स्‍वयं मंत्रालय में और भारत सरकार की केंद्रीय सरकार स्‍वास्‍थ्‍य योजना (सीजीएचएस) औषधालयों में की जानी है। मंजूर किए गए 89 पदों में से 67 पद भरे हुए हैं। तथापि, राज्‍य/संघ राज्‍य क्षेत्र सरकारों के अधीन अस्‍पतालों में तैनात आयुष चिकित्‍सकों की संख्‍या के आंकड़े भारत सरकार द्वारा नहीं रखे जाते हैं। इसके अतिरिक्‍त, राज्‍यों/संघ राज्‍य क्षेत्रों से प्राप्‍त आंकड़ों के अनुसार देश में 01.04.2014 की स्थिति के अनुसार 7,36,538 पंजीकृत आयुष चिकित्‍साभ्‍यासी उपलब्‍ध थे। 
(ख): 
वर्ष 2014-15 के दौरान आयुष अवसंरचना सहित आयुष विकास के लिए कुल योजनागत वास्‍तविक व्‍यय 462.27 करोड़ रुपए है। 
(ग):
भारत सरकार द्वारा स्‍वयं 18 आयुष महाविद्यालयों की स्‍थापना की कोई योजना नहीं है। तथापि, भारतीय चिकित्‍सा केंद्रीय परिषद अधिनियम, 1970 की धारा 13(क) के अधीन शैक्षणिक सत्र 2014-15 में 19 आयुर्वेद (01 सरकारी और 18 निजी) तथा 02 यूनानी निजी कॉलेजों की स्‍थापना की अनुमति दी गई थी।     
*****   

